
	1. ՀՀ ֆինանսների նախարարություն

	12-09-2023թ.

	
	N 01/2-1/17747-2023

	1․ Նախագծին կից ներկայացված Ձև 2-ով նախատեսված ցանկում ներառված` ԵԱՏՄ ԱՏԳ ԱԱ 3302 10 900 0 ծածկագրին դասվող ապրանքների ներմուծման համար ԵՏՀ 2021 թվականի սեպտեմբերի 14-ի թիվ 80 որոշմամբ արդեն իսկ սահմանված է 0 տոկոս մաքսատուրքի դրույքաչափ:
Հաշվի առնելով վերոգրյալը՝ առաջարկում ենք Նախագծին կից ներկայացված Ձև 2-ով նախատեսված ցանկում կատարել համապատասխան փոփոխություններ:

	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	 08-09-2023թ. 

	
	 N 01/3-2/54961-2023

	1․ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «Սան Ֆուդ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծով ներկայացված ապրանքների նկարագրությունները բավարար չեն ԵՏՄ ԱՏԳ ԱԱ դասակարգման ճշգրտության վերաբերյալ դիրքորոշում ներկայացնելու համար։
Հայտնում ենք նաև, որ «Սան Ֆուդ» սահմանափակ պատասխանատվությամբ ընկերությունը (ՀՎՀՀ 03313458, գրանցված 01.10.2009թ․) գործում է հարկման ընդհանուր համակարգում, ըստ ներկայացրած վերջին՝ 2023թ․ հուլիս ամսվա եկամտային հարկի և սոցիալական վճարի ամսական հաշվարկի ունի 150 հարկման բազա ունեցող վարձու աշխատողներ, որոնց միջին հարկման բազան կազմում է 535,139 ՀՀ դրամ: Ընկերության 2021 թվականի հարկման բազա ունեցող վարձու աշխատողների միջին ամսական թվաքանակը կազմել է 104, իսկ միջին հարկման բազան` 452,237 ՀՀ դրամ, 2022 թվականի հարկման բազա ունեցող վարձու աշխատողների միջին ամսական թվաքանակը կազմել է 147, իսկ միջին հարկման բազան` 448,201 ՀՀ դրամ: Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի տեղեկատվությունը հանդիսանում է հարկային գաղտնիք և ենթակա չէ տրամադրման, իսկ 06.09.2023թ․ դրությամբ ընկերությունը չունի հարկային մարմնի կողմից վերահսկվող եկամուտների գծով պարտավորություն:


	 Ընդունվել է։







	3․ ՀՀ արդարադատության նախարարություն
	11-09-2023թ․

	
	N /27.3/40401-2023

	1․ 1. «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես ներմուծման մաքսատուրքից ազատելու արտոնության կիրառման համար «ՍԱՆ ՖՈՒԴ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) հավելվածի ցանկի «Քանակը» սյունակի «ԸՆԴԱՄԵՆԸ» տողը լրացված չէ, մինչդեռ Նախագծին կից ներկայացված Ձև 4-ի «Քանակը» սյունակի «ԸՆԴԱՄԵՆԸ» տողը լրացված է: Նշվածը հաշվի առնելով՝ անհրաժեշտ է Նախագծի Հավելվածը և Նախագծին կից ներկայացված Ձև 4-ի ցանկերը համապատասխանեցնել միմյանց: 
2. Ձև 3-ի 1-ին կետի «կոնտակտային տվյալները» տողում անհրաժեշտ է լրացնել անունը, հայրանունը, ազգանունը, մինչդեռ նշված տողում նշված է միայն անունը և ազգանունը:
3. Ձև 3-ում որպես տնտեսական գործունեության դասակարգիչ նշված է C10.39.9 դասակարգիչը:
Ներդրումային ծրագրի համառոտ նկարագրությունից հետևում է, որ կազմակերպությունը զբաղվում է մարգարինների, սպրենդների, բուսայուղային խառնուրդների, մայոնեզների, կետչուպների, խտացրած կաթի, տոմատի մածուկի արտադրությամբ:
Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի N 874-Ն հրամանի հավելվածի համաձայն՝ C10.39.9 դասակարգիչը վերաբերում է մրգերի և բանջարեղենի այլ մշակման և պահածոյացմանը, չներառված ուրիշ խմբավորումներում, իսկ մարգարինների, սպրենդների, բուսայուղային խառնուրդների, մայոնեզների, խտացրած կաթի արտադրության համար տնտեսական գործունեության դասակարգիչն այլ է: Նշվածը հաշվի առնելով՝ անհրաժեշտ է Ներդրումային ծրագրի 1-ին կետի «Տնտեսական գործունեության դասակարգիչը» տողը խմբագրել:
4. Ձև 3-ի 6-րդ կետի համաձայն՝ …Ընկերությունը նախատեսվում է կատարել 1.005 մլրդ ՀՀ դրամ ներդրում 2023-2027 թվականների ընթացքում: Նախատեսվում է ստեղծել մոտ 20 նոր աշխատատեղ, միջինը 250,000-350,000 ՀՀ դրամ անվանական աշխատավարձով:
Ձև 3-ի տնտեսական գործունեության և ծրագրային ցուցանիշների համաձայն Ներդրումային ծրագրի ավարտին աշխատողների քանակը 42-ն է: Իսկ միջին աշխատավարձը կազմում է 450,000 ՀՀ դրամ:
Միաժամանակ Ձև 3-ի 3-րդ կետի համաձայն ներդրումային ծրագրի իրականացման ժամկետը 5 տարի է, սակայն 6-րդ կետում նշված է 2023-2027 թվականեր, այսինքն՝ 4 տարի:
Վերոգրյալից ելնելով, անհրաժեշտ է Ձև 3-ում սահմանված նոր աշխատողների, միջին աշխատավարձի և ներդրում իրականացնելու ժամանակահատվածը համապատասխանեցնել միմյանց:  
5. Միևնույն ժամանակ, հարկ է նկատի ունենալ, որ Նախագծին կից ներկայացված Ձև 1-ը և Ձև 2-ը ստորագրված չեն:


	Չի ընդունվել։ Որոշման հավելվածում «Քանակը» սյունակի «ԸՆԴԱՄԵՆԸ» տողը չի լրացվում։

